
Nd. 22. Frumvarp til laga [12. mál]
um breyting á lögum nr. 42 24. mai 1958,um breyting á lögum nr. 50 23. júni 1932,
um útflutning hrossa.

Flm.: Ingólfur Jónsson, Ásgeir Bjarnason, Jón Pálmason, Halldór E. Sigurðsson.

1. gr.
Í stað orðanna ,,1. nóvember til 1. júní" 2. mgr. 2. gr. laganna komi: 1.

desember til 1. júni,
2. gr.

Lög þessi öðlast þegar gildi.

Greinargerð.
Á síðasta Alþingi voru samþykkt lög um útflutning hrossa. Er ákveðið í lög-

unum, að heimilt skuli vera að flytja út hross frá 1. júní til 1. nóvember. Neðri
deild Alþingis taldi réttara, að heimildin væri bundin við 1. desember. Búnaðar-
þing hefur einnig sent Alþingi áskorun um að leyfa útflutning hrossa frá 1. júní
til 1. desember.

Hross eru aðallega flutt út á haustin. Verði um frambúðarmarkað að ræða,
er eðlilegast að leigja skip, sérstaklega innréttað, til gripaflutninga, sem gæti farið
nokkrar ferðir hvert haust.

Frumvarp þetta er flutt til þess að fá þá breytingu á lögunum, sem nauð-
synleg er að áliti þeirra, sem hafa reynslu og þekkingu á þessum málum.


